
Пӑшӑрхану 

 

Этем пӗр вӗҫӗмсӗр ӗҫлет вӑй пур чухне. 

Хевти пӗтсессӗн те шутлать ӗҫ пиркиех: 

Пурнӑҫлайман иккен вӑл чи кирлисене... 

Епле кулянмӑн-ха? Сӑлтав ҫителӗклех. 

 

Илмест асне те вӑл ҫак эрлӗ вӑхӑтра, 

Этем тӗнчин йӗркийӗ-ҫке — хӑйне кура: 

Вӑл пысӑк ҫын-и е пӗчӗк ҫын-и – 

                        пурпӗрех 

Пурнӑҫланман ӗҫсем юлаҫҫӗ кашниннех. 

 

Юлаҫҫӗ ҫав, юлаҫҫӗ сахал мар вӗсем – 

Малаш тӗллевлӗ, илӗртӳллӗ ӗмӗтсем. 

Ҫав ӗҫсене йӑлт пурнӑҫлас тӑк ҫӗр ҫинче, 

Ҫӑтмах пек чаплӑ пулӗччӗ мӗнпур тӗнче. 

